
JAORSPLANNING
2021/2022.
Dag  Datum   Tijd     Activiteit

Vr 	 5/11	 20:00	 Jaorvergadering
Za 	 6/11	 20:00	 OPHA-buutte Aovendj
Za 	 13/11	 20:00	 Prinsoetroope mèt äöpening jubileumsezoen 6 x 11
Do 	 30/12	 16:00	 Aolieböl aksie
Za 	 08/01	 19:11	 Jeugdprins en vreigelprinses oetrope
Za 	 15/01	 20:00	 Leedjesaovendj/boerebroelof en Baccus oetroope
Zo 	 23/01	 11:00	 Väörverkoup Bontje Aovendj
			   Väörverkoup Halfvastenbuffet
Vr 	 28/01	 20:11	 Jubileumreceptie 6 x 11
Za 	 29/01	 19:00	 Vreigelprinsesjesdisco 
Za 	 05/02	 20:00	 Bontje Aovend 
Zo 	 06/02	 14:00	 Senioremiddig 
Ma 	 07/02	 16:00	 Verkoup Vreigelgezet 
Zo	 20/02	 15:11	 Receptie Prins
Do 	 24/02 		  Sjläöteläöverdracht Jeugd
Vr 	 25/02		  Sjläöteläöverdracht
Za 	 26/02	 17:30	 Vastelaovesmis
			   Boerebroelof
Zo 	 27/02	 15:00	 Optocht
Ma 	 28/02	 11:00	 Receptie jeugdprins en vreigelprinsesje
Di 	 01/03	 15:00	 Kinjerboerebroelof
Di 	 01/03	 19:00	 Bacchus / Traonebal met aaftreaje
Wo 	 02/03	 19:00	 Assekruutske haole
			   Hiëring Sjèlle
Za 	 26/03	 19:00	 Jeugdhalfvastebuffet

Programma onder voorbehoud. Kijk op de site of Facebook!

		

Gae kömpt toch aog?!

Op deze aovendj zal ouch de noewe 
Prins oetgeroope waere!  

Vreigeliers en Vreigelierinnekes

Veur uch liktj ein anger vreigelgezet as gae van os gewintj zeet. Het is 
ein gezet zonger prinse en vreigelprinses. Ich naem aan det gae wetj wie 
det kumptj. Gein aktiviteite rondj vastelaovendj dit jaor door ein hiëël 
vervaelendj virus, det de hiëële waereldj in zien greep haet.En det is jaomer. 
Nieks te doon in ut dörp en dao is al zo weinig te doon. Geine kermis, geine 
keuningsdaag, geine Sint Merte, Nieks , helemaol nieks en noe auch nog 
geine vastelaovendj, nae zelfs geine optoch.

Om de vastelaovendj toch ein bietje onger de miense te bringe, höbbe wae 
besjlaote de Vreigelgezet toch te make en dees hoes aan hoes gratis en veur 
nieks biej uch in de breevebus te duuje. Dit waas allein meugelik door de 
spontane sjteun van de trouwe adverteerders oet os dörp. Auch die luuj 
höbbe ut neet mekkelik noe, dus laup dao ens biej hun binne as gae get 
neudig hubtj.

Noe efkes truuk kieke nao ein paar fantastische, hiëël bezunjere 
vastelaovendjsdaag begin 2020. Door de helle windj oppe zunjig móste wae 
de optoch verplaatse nao de dinsdig. Weg optochtbal, tenminste det dach ich. 
Op facebook is ut “weggeweijtj optochbal” rôndjgesjtuurd veur deze middig 
en ut deej mich good, det de zaal op ut trefcentrum oet zeen voge barstte. 
Idderein woor dao, verkledj, gesminktj en veul gooj zin om vastelaovendj te 
viere. Hoondervel goof ein dankjewel optreje, same mit inkele artieste en 
kiek: veur ut twiedje jaor op riej woor ut weer vastelaovendj toet in de late 
eurkes.

De maondjig wie gewuën ein gezellige jeugdprinserecepsie gevolgd door de 
Haelese Artiesten Parade, wao naodet ut ieërste sjaopke opgetraeje had, 
ut hek platgelaope is door ein keur aan Haelese talente. Op dinsdig den de 
optoch, good waer, veul minse oppe bein en biej gebrek aan eine prinsewage 
eine prins dae in ein bekske baove de waeg hing. Volgens mich kneep der um 
hiel behuërlik. Noa de optocht weer fiëëst same mit de kinjerboerebroelof. 
Saoves nog Bachus verbranje inne raegen en de neudige traonkes mit ut 
aafzitte vanne mutse. De vastelaovendj waas hieëlemoal AAF en det
weitendje duit ut pien det wae dit jaor nieks kinne doon.

Mer noe neet gejanktj, wae zeen hel bezig om ós 6 x 11 jubileumjaor op 
puët te zitte. En geluif mich, det weurtj ein geweldig jaor. Wea trappe aaf 
op de dertiëende november mit ut oetrope van ôzze jubileumprins op eine 
geweldjige fiëstaovendj. Ut hieële programma veur os jubileumjaor vindj gae 
in dees gezet. Veur noe kan ich allein taege uch zegge: pas good op uchzelf, 
kiek oet mit euversjteake en waat belangriek is BLIEF VEURAL GEZONDJ, den 
komme wea os volgendj joar weer teage.

ALAAF, 
Väörzitter Maarten 1 (Joosten)

WAORD 
VÄÖRZITTER.

Väörzitter Maarten Joosten

Vreigeliers,

Er zijn weinig dingen zeker in het leven, maar één ding staat vast: carnaval gaat 
er dit jaar heel andersuitzien dan we gewend zijn. En dat is meer dan jammer. 
Carnaval hoort bij onze regio, bij onze cultuur. Het is een feest dat mensen 
samenbrengt en met elkaar verbindt. 

Maar in 2021 geen carnavalsseizoen dat bol staat van de activiteiten: geen 
carnavalisten door de straten, geen reguliere bonte avonden, geen  
sleuteloverdracht in een bomvolle zaal in Horn, geen wagens, geen Vorst, Prins 
en Prinses en gevolg. Het zit er in 2021 niet in. 

Gelukkig zit het de meeste carnavalisten niet in de aard om bij de pakken neer 
te zitten. Dus wordt er gezocht naar alternatieven, die het mogelijk maken om 
met elkaar in verbinding te blijven én toch te voldoen aan de  
coronamaatregelen. Het siert de organisatoren dat zij er de schouders onder 
zetten om ook in 2021 een ‘soort van carnaval’ te vieren. Ik heb al 
uiteenlopende ideeën gehoord en als burgemeester vind ik het  
prijzenwaardig dat iedereen creatief en flexibel omgaat met deze situatie.

Wat er dit jaar wel verschijnt, is een Vastelaovesgezėt. Gelukkig maar, want 
ook dit is een traditie die we, ondanks de situatie waarin we zitten, wél kunnen 
doorzetten. Fijn dat het initiatief voor de uitgave ook dit jaar weer is opgepakt 
en met een mooi resultaat. Dank aan iedereen die hier zijn of haar bijdrage aan 
geleverd heeft. Ik wens iedereen dan ook veel leesplezier.

Graag sluit ik af met de mededeling dat de manier waarop we in 2021 carnaval 
moeten vieren uniek is. Maar hopelijk vooral eenmalig. Verder hoop ik dat we 
elkaar bij de start van het nieuwe carnavalsseizoen 2021/2022 wel weer fysiek 
kunnen ontmoeten. 

Blijf vooral gezond en let een beetje op elkaar.

Désirée Schmalschläger
Burgemeester van Leudal

WAORD
BÖRGEMEISTER.

VERBAETER-WAORD
BÖRGEMEISTER.
Vreigeliers,!

Ich höb mèt uch te doon en mèt alle anger vastelaovesgekke. Het fiëst van alle 
fiëste is sjtilgelagdj door ein klein virus. Zelfs de neet oetgerope Prins Geine 
I van de Vreigeliers kós het virus neet aan. En det wiltj get zègke. Want wae 
kinne Geine I as eine kaerel dae door diek en dun geit, door kappes en tabak 
en door ein sjteinse moer. Eine kaerel dae mèt geine pindraod is taege te haoje 
en dae väör ein gans leger Chineze neet op de luip geit. 

Mer dees reis mós hae passe väör ein ónzichtbaar Chinees virus. Ich zal de 
Prins neet kinne kösse op zien receptie en det is mich nog het ergste. Want dao 
haaj ich mich duchtig op gesjpitstj. En op Zien medalie. Ziene sjpreuk OUCH 
MÈT EINE KLEINE, D’RAAN MÈT PRINS GEINE zal neet door het dörp klinke. 
Want de Prins waertj neet oetgerope, Ziene Bóntje Aovendj geit neet door, Zie-
ne Optocht ouch neet, net as Zien Receptie en Zien Drie Daag Sjpektakel. Ouch 
Zien Aaftraeje is opgezagdj.

Woeë mót det haer Vreigeliers? De kasteleins van het Vreigelriek, van de 
Sjtatie tot de Sjpar, klage mèt alle man de hoeëgste noeëd Ze sjmeke mich väör 
mèt die daag aop te moge. Ederein dreugtj toch al ein móndjmasker, dus alles 
is veilig. Ich sjnap häör redenering: as de kèrke op de Veluwe mèt Kerstmis 
aafgelaje vol moge zeen, woeëväör de kaffees in Leudal dan neet mèt de 
Vastelaovendj? Allebei óntvange ze geluivige die häöre God kómme veriere. 
Waertj God Bacchus gediscrimineerdj  taegeäöver de God van de Zjwarte Zök? 
Det is taege de gróndjwet, vinje de gezamelike kasteleins in Haelen. Ze höbbe 
de vastelaovendj hel nuedig väör get vèt van op de rubbe kriege. Ze veule zich
massaal aan de kantj gezatte. Eder jaor zorge ze väör schwung en sfeer. En noe 
geit het sjpeel neet door. Gein versierdje kaffees in het dörp, gein gezellige 
orkestjes, gein gezelsjappe die dweijele van de ein kroeg nao de anger. Gein 
sjpontaniteit: Het zal sjtil zeen mèt die daag.

Al bèn ich Börgemeister, zègk mer de machtigste vrouw van de gemaendje, ich 
kan de wörkelikheid neet verangere. Ouch väör mich gelje de wette. En ein van 
die wètte zaet: doe kins gein iezer mèt henj braeke. Of, wie ze det bie ós 
vreuger zagte: Van kruutje meuks se geine pindakiës. Het sjleit nörges op, met 
het is waal waor. 

Daoväör belaof ich uch det ich mèt die daag aan uch allemaol zal dinke. Aan 
uer pien, mer ouch aan uere mood óm het eige belang van Vastelaovendj vere, 
van beer en plezeer, aan de kantj te zitte en uch väör het algemein belang te 
veuge nao de regels, väör mer zoeë flot mäögelik van det virus aaf te zeen. Noe 
we allemaol al ein sjpuit höbbe gehadj of nog gaon kriege zal det haopelik väör 
de zomer gaon lökke. Dan kinne we mesjien eine zomervastelaovendj organise-
re. Ich höb al gehuerdj de emes haaj huere zègke, dae det ouch haaj van huere 
zègke, det väörzitter Maarten al mèt die gedachte sjpeeltj. 

Daoväör wil ich positief aafsjloete mèt de wies wäörd van Prins Geine I:
GEINE VASTELAOVENDJ IS OUCH VASTELAOVENDJ!

Names michzelf,
Börgemeister Désirée Schmalschläger
VVBD (Vreigel Vrouwe Boete Deenst)

Börgemeister Désirée Schmalschläger

Leef Haelese Vastelaoves dinkende miense,

Os als vorste is gevraogd om een weurdje te sjrieve in dees oetgave vanne 
vastelaoves gezèt . Mer good wie die vraog kwoom ,haaje wae eigelik allebei zo 
get van .......en waat gaon we noe sjrieve.

In eeder sjrieve of kerstwins van waat veur vereiniging aoch is ‘t op het 
moment altied ‘t zelfde leedje , ut begintj der mit det ze proberen oet te 
ligge waat veur rampjaor det wae mèt z’n alle höbbe gehadj en in waat veur 
rare tied det wae noe laeve. Noe wae kinne ouch in eeder geval berichte det 
wae mèt Prins Paul ein super jaor höbbe gehadj en wae wille Haele den aoch 
bedanke wie geer oze Paul als neet dörpse prins in uch erm höbt gesjlaote.
Want  nao get twiefels höbbe wae ut der toch door geduujd ,en geer als Haele 
höbt laote kieke det deze haelense (roggelse) jong ‘t haed verdeend om prins 
te zeen.

Verder is der missjien langer prins als det der gedach haaj ,en det kèn nog waal 
efkes doere.

Nou verder alles bedankt waat veurig jaor mit os vastelaovendj haed gevierd 
en den kal ich euver de jeugd ,de boere ,bachus ,oze eige raod en zeker neet te 
vergaete de haelens/roggelse  vastelaoves vierders .

Den de toekomst???????

Wea zeen der als commissie toch weer veurzichtig mèt bezig om eine neuje 
Prins te zeuke en er veur te zurge det we er veur  ‘t volgend jaor hielemaol 
klaor veur zeen , en os den weer vanne gooie vastelaoveskantj  laote kieke .

Nou allemaol , GENEET van dees apaarte Vastelaoves gezèt en blief in 
godsnaam gezondj

Vorst Justin en interim Vorst Marc

WAORD 
VORSTEN.

WAORD 
JEUGDVORST KOEN.
Leef Vreigeliers,

Wae kieke truuk op ein fantastisch vastelaovessezoen 2020 mèt Rowan de 1ste 
es jeugdprins. Same mèt zien ajdudante en de raod van elf höbbe ze äöveral 
laote zeen waem de jeugdvreigeliers zeen! Vastelaovendj 2020 waas weer 
sjiek en missjien waal ‘t hoëgtepuntj van gans 2020... Wae als jeugdvreigeliers 
zeen gesjrókke van ‘t plotselinge äöverlijde van Marcel Waeijen. Dae waas 
miër es 22 jaor betrokke biej vanalles waat mèt de jeugdvastelaovendj te make 
haai! En ouch van ‘t äöverlijde van Ton Pruijsten dae in de beginjaore van de 
jeugdvreigeliers väöl haetbeteikendj väör de vereiniging. Dit zeen 2 miense die 
väöl väör ‘t vereinigingslaeve in Haele gedaon höbbe! Väör femilie en vrunj hiël 
väöl sjterkdje mèt dit verlees.

Wae mótte positief blieve en de jeugd väör ’t noewe sezoen weer biej de handj 
pakke! Om de jeugd weer te laote huere , veule en  zeen waat väör
ein fantastische tradisie wae same oetdrage. Bèsse 11 jaor of aojer en wilse 
volgendj sezoen mètgaon in de polonaise? Laot ‘t ós weite!

Blief gezóndj en dinktj aan ein!

Jeugdvorst Koen

Jeugdvorst Koen

(Interim)Vorst Justin en Marc

WAORD 
BOEREBROELOF.
 
Leef Luuj,

Mich waerde gevroagdj of ich names het comité vanne boerebroelof ein 
stukske wooj sjrieve in het Vreigelgezetje. Jao zeker!

Waat waas het het aafgelaupe jaor ein sjiek joar. Wae es Boerebroelof Haele 
haaje os 3x11 joarig bestoan. En det mosje we natuurlijk volop viere! Mit os 
geweldige Boerebroedspaar Janou en Niek is det aug zeker gelukt!
Alle boerebroedspare van de aafgelaupe 32 jaor, wore oetgenuedigd om het 
fiëst van Janou en Niek mit te viere. Aug haaje we alle “oad” comité lede 
oetgenuedigd. Het woor dan aug ein groët fiëst.

S’aoves kwome versjillende artieste optreje en det woor geweldig. We hebbe 
tot in de kleine uurkes door gefiëst. Wat woore Janou en Niek alle daag 
kertrikkers saame mit het hiële boeregezelsjap. Edere aovendj
woor de Boerebroelof toet het liste doa om s murges of s middigs weer as 
ierste te oapene. Wae kieke truuk op ein sjitterend jaor en zeen hiël bliej det 
wae het aafgelaupe joar os 3x11 joarig bestaon gevierdj hubbe.

Dit joar vanwege Corona verplicht ein joarke vriej aaf dees daag, zodet we in 
het seizoen 2021/2022 weer flink kinne oetpakke noa ein joar oetgerust te 
hubbe. Gaer wil ich aug nog van de gelegenheid gebroek make om aafsjied 
te numme van os comité lid Maurice Puts, dae al die joare zich super haet 
ingezatte! Gelukkig blieft der waal nog ozze fotograaf. We verwelkome os nuuj 
comité lid Vincent van Kempen, zodet os comité weer compleet is. Rest mich 
nog te zegge: toet volgendj joar, det we dan weer good kinne fiëste!

Names het Boerebroelof comité,
Noud Arts

VREIGELPLAQUETTES.
1984	 Jacques Pruijsten
1985	 Sjra van Horne
1986	 Jan Hockx
1987	 Jan Hendrix
1988	 Siem Boonen †
1989	 Herman Hermans † 
1990	 Frits Criens
1991	 Kindervakantiewerk
1992	 Fried Schreurs
1993	 Piet Bergmans
1994	 Frans Jacobs
1995	 George van Riet †
1996	 Zuster Eucharis †
1997	 Theo Daamen
1998	 Thieu Vrenken †
1999	 Huub Beurskens
2000	 Will Achten
2001	 Ben Hendrix
2002	 Pastoor Jozef de Rooij †
2003	 René Baeten †
2004	 Hans van Horne
2005	 Lex Sauren †
2006	 Quirien van Haelen
2007	 Jo Op ‘t Broek
2008	 Maarten Joosten
2009	 Marcel Waeijen† / Angela Klompen
2010	 Conny 4
2011	 Myriam Deckers
2012	 Haelese Hofzangers
2013	 Zwarte Pier
2014	 Marlie Van Ninhuys-Baats
2015	 Hoondervel
2016	 Wim Mertens
2018	 Pastoor Constantijn Dieteren
2019	 Annemiek Huberts
2020	 Boerebroelof Comité

Boerebroelof Comité

Wae make 
gezondj aete lekker 
en aantrikkelik! 
In Nûnem dao waere greunte veredeldj mit

ein hoeag ontwikkelingsgraod, loestere wae 
nao waat gae wiltj belaeve aan kläöre en aan 
sjmake.

Same mit oos kammeräöj, van teler 
toet ane vegetable-shop, losse wae eder 
greuntevraogsjtuk väör uch op.

Ouch in dees gekke dage, blieve wae 
de Vreigeliërs ein werm hert toedrage!

LID WEARE VAN DE
VREIGELIERS?

LAOT ZE AOCH 
WAPPERE!

Det kin!

Ein vereiniging is ein verzameling van minse, die zich mèt ein bepaoldj doel 
georganiseerd haet. Dees ômsjrieving is te laeze op Wikipedia. Auch de 
Vreigeliers is al 65 jaor zo’n gezelsjap. Hèt doel van de vereiniging is de 
vastelaovendj in Haelen laevendj te haoje door het organisere van aktiviteite 
väör het hieële dórp tósse de ellefde vanne ellefde en asgoonsdig.

De Vreigeliers höbbe lede, minse die herkinbaar zeen mèt dees daag door 
häör pekskes, lede die oppe achtergröndj zorge dèt alles good löptj mit de 
versjillende aktiviteite, en lede die de Vreigeliers sjteune. Belangriek is dèt 
neet het besjtuur bepaoltj waat gebeurtj in de vastelaovendjstieëd, mèr de 
lede door häör sjtum te laote huëre in de ledevergadering, traditioneel 
gehaoje oppe ieërste vriedig nao de ellefde vanne ellefde. Draagtj gae de 
vastelaovendj in Haele ein werm hert toe, höbtj gae interesse òm mit te kalle 
äöver het fieëst van vastelaovendj, wiltj gae de mouwe opstruipe of de 
vereiniging ongersjteune, meldj uch dan aan als lid.

Mieër info vindj gae op òs website Vreigeliers.nl, aanmeldje kan door ein 
e-mail te sjtuure nao info@vreigeliers.nl

Anges den anges, 

Het fiëst van vastelaovendj is dit jaor al gedaon veur ut begós is. Mèr de 
Vreigeliers laote zich neet kinne. Nieks te fiëste, mèr ederein in ut dörp zal 
kinne zeen det het vastelaovendjstied is. Raod van ellef, besjtuur, jeugdkèmis-
sie, jeugdraod en vreigelprinsesjes hange ein van dieës daag de Vreigelvlag 
boëte en haole ze Asgoonsdig pas weer binne.

Het zou hieël sjoeën zeen es gae dit veurbeeldj volgtj. Nieks sjoeënders as väöl 
kleur in hét dörp in deze tied. Auch get vastelaoveskläore in, aan en óm het 
hoes zal de boel erg opfleure.

Höbtj gae gein vlag? Geine noeëd. De Vreigeliers höbbe der nog te kaup biej 
Anita in ut dörp. Wae haope het neet, mér wenn de winkel van Rutte nog 
sjtieëds toe mót blieve kintj gae ein vlag besjtèlle via info@vreigeliers.nl

Wae make 
gezondj aete lekker 
en aantrikkelik! 
In Nûnem dao waere greunte veredeldj mit

ein hoeag ontwikkelingsgraod, loestere wae 
nao waat gae wiltj belaeve aan kläöre en aan 
sjmake.

Same mit oos kammeräöj, van teler 
toet ane vegetable-shop, losse wae eder 
greuntevraogsjtuk väör uch op.

Ouch in dees gekke dage, blieve wae 
de Vreigeliërs ein werm hert toedrage!

EIN TRUUKBLIK
NAO UT VEURIG 
JAOR.

Knónnezaat kumtj Michel 
Aldeghoor binne en kӧs dao de 
insigste vrouw die aan de tap zitj.
De vrouw guft Michel eine 
geweldige klaats in zien gelaot, en 
Michel is drek nuchter.
‘‘Sorry, ich dach des doe mien 
vrouw waas. Doe lieks spraekendj 
op häör.’’
Doe zoeplap, doe sjmaerige zaate 
tor! Sjreewt dae vrouw. Grappig, 
zaet Michel. Doe klinks
ouch net es zie!

Net es zie!

‘’Ich wil gaer efkes euver uch 
dochter kalle’’ Zaet de noewe 
sjoeënzoon taege ziene
sjoeënpap.
‘’Ich bön noe al eine maondj mèt 
häӧr getrouwd, mer wae doon ’t 
bienao noeïts.
Ziej liektj waal ’n non!’’
Wach efkes zaet ziene sjoeënpap, 
..den roop ich mooder Overste der 
biej!’’

Peter en Nol rieje mèt häöre wage sjlingerend euver de 
Jaegerswaeg. Ze zitte naeve ein en höbbe alle plezeer!
Es twieë pliessies achter ze rieje, besjloete ze óm achter 
häör aan te rieje.

Al zingendj äöpendj Nol de raam en reuptj; ‘’Waat ein 
techniek hè? In Hilversum dreijje ze meziek en ich kin ’t 
hiej gans huure!’’

Jao, ongeluifelik. Zaet dae eine pliessieman,
En in Schiedam make ze jenever en ich kèn ’t hiej ruke!

Inne Wage

Non

Besjtuur van de Vreigeliers 
Väörzitter/optochtzake: Maarten Joosten 
27e Prins. Maarten van Teng van Janusse Pier

Secretaris/Aoliebölzake: Carlo Mutsers
Carlo van Piet van Knelis van de pannenhoef  en van Wies van Tinus 
d’n aannemer oet ’t Peelvruutersriek.

Penningmeister/Sponsoren: Will Achten
17e Prins. Will van Bets van Sjengske vanne Meister.

Leedjesaovend/Geluidszake: Wim Mertens
Wim van Jan van Sef vanne Sjieke oet de Broekhin.

Interim-Vorst: Marc Maes
41e Prins. Marc van Henk van Koele Piet van de Winkbuule en van Gerda van 
Koos van de Kantjeneer van Ónger de Wieje.

Vreigelprinses zake: Fred Saelmans 
42e Prins. Fred van May Saelmans en Wöllem en Juul van Sjir Lambers.

Jeugdzake: Bart van Horne
Bart van Hans van Sjeng van Jans-Graad en van Anja van Henk van An van 
Wiërt oet ’t Winkbuuleriek.

De Wieze Raod van Elf

Vorst: Justing Boateng 
44e Prins. Justin van Angelique van Niek van Frens van Sjtraotjes-Drieske.

Paul Ververs
48e Prins. Zoon van Piet van Harrië van Ververs Piër en van Christien van Sjeng 
van Jans Graad

Jerome Grossmann 
Jerome van Hanny van Frans en Mia van de riejsjool en van Jörg oet Pruuses.

Matthijs Lemmen 
Mattiej van Mariek van Wim van Maria van ‘t Kuuperke oet Pey en van Hans 
van Lemme ziene Jan van de Baldersewaeg oet durp.

Mike Kanders 
Mike van Marcel van Piërre vanne Sjel en Lenie van Sjang de Kanteneer en 
Vreigelierster Helmie van Herman van Vrenken-Sjeng van Truus van 
Sakse-Sjaak.

Sjors van Mechelen 
47e Prins. Sjors oet häör, broor van Koentje van ‘t stuupke. 

Peter Haans 
38e Prins. Peter van Wiel van Gon van Spee van de Jaeger en Piet van Haans 
oet Belsj en van Ans van Sjeng van Janisse Piet en Martha van Adams oet 
Wèssem.

Sander Hendrix 
Sander van Har van Adriaan oet ’t Remunjse Veld.

Julian Corten
Julian van Jacques van Twan en Liel van Corte van de Nunhemsewaeg en Agnes 
van de Pol van de pliesie oet Heytse.

Peter Hendrix
Peter van Hans van Pierre van Driekskes Piet en Marie-Jose van Joop van 
Wellse An en Teng vanne bekker en van Bep van Maria oet de Vars en Frits van 
Bille berb.

Rick Mertens
Rick van Wim van Jan van Sef vanne Sjieke oet de Broekhin.

‘T BESJTUUR EN DE 
RAOD VAN ELF.

Robert Peeters
Robert van taxi Wiel en Bea van Lies en Jeu van de köster oet Leeve.

Peter Verhoeven
43 ste Prins. Peter vanne lange van tante Leen.

Randy Joosten 
Randy van Ton van Neer van Petran van Joepe Ingel & van Jeanne van Pierre 
van Kromme Tjeu van de Hollenjer.

JEUGDBESJTUUR  
EN DE JEUGDRAOD.

Jeugdbestuur

Steffie van Mechelen
Steffie van Piet van Toon de köster en van Anneliese van Baer oet Häör.

Bart van Horne
Bart van Hans van Sjeng van Jans-Graad en van Anja van Henk van An van 
Wiërt oet ‘t Winkbuuleriek.

Gijs Sillekens
Gijs van Mies van Wullem van Sjloeës-Pieër

Koen Hendriks (Jeugdvorst)
Koen van Har van Wiel van ‘t Apothekerke en Lia van Thei van Roeme-Koëb

Anne Achten
Anne van Wiel van Bets van Sjengske vanne
Meister.

Mark Timmermans
Mark van Marianne van Piet van Tinus en Vroon
oet Texel.

Gijs van Reenen
Gijs van Michael van Reenen en van Elle van Es oet de groeëte sjtad, en van 
Gonny van Wiel van de Paet oet Steyl en van Toos van Harrie van fuus driek 
oet Naer.

Jeugdroad van Elf

Rowan Cox
Rowan van Valentin van Herman van Jan van Cox Maan.

Dani Puts
Dani van Har en Sandra van Graasj taege-äöver de gedoufdje gekläördje 
lempkes aanne Riekswaeg.

Xavi Canton
Xavi van Theo van Thei en van Chantal vanne Bergopsjtraot  
(Bergaaf moog neet).

Sam Puts
Sam van Harald van Cor en van Joyce van taege-äöver de sjaopswei van de 
Vogelmole.

Kynan Neuhof
Kynan van Josine van Sjra van Gon vanne Jaeger van Sjtasie en van Martijn van 
Raf van Anna en Walter de Sjiljer oet het Tempelriek.

Tygo Joosten
Tygo van Randy van Ton van Neer van Petran van Joepe Ingel van Jeanne van 
Pierre van kromme Tjeu van de Hollenjer en van Chantal van de dörper Kuus 
oet Helje.

Dennis van der Weegen
Dennis van Helen en John de Kruikezeiker oet ’t Braobantsje landj.

Rick Kooiman
Rick van Hans oet ’t halve Gare Riëk en van Ewa van de Leimskoele woe ze half 
midde-Limburg van gemetseldj höbbe.

Jorn Poels
Jorn van Cindy en Jeroen van Jack van Poels van Meertenhoof oet Grathem en 
van Sjra van Poels van Baxhaof in Zjwame.

Wesley Verhoeven
Wesley van Peter vanne lange van tante Leen.

Rens Puts
Rens van Ben van Jan van To en Lue Chris en van Resi vanne vrouwluuj van 
Conny 4.

Inleiding

Om mer geliek mit de deur in hoes te valle, vastelaovendj haet ein lange 
geschiedenis. De gebroeke, tradities, ût verkleije, sjaele zeiver en gekke laege 
zeen dinge van alle tied. Mer mit het ontsjtaon vanne vastelaovindj, woeë auch 
(Pruuses; Venesië of ût zuuje van Nederlandj), kin men der vanoet gaon det de 
vastelaovendj ein parodie (ein spottend naodoon) is op ût laeve van de miense 
die ût veur ût zegge hubbe / haaje , van de machthebbers, de keuningen, de 
keijzers en de geijstelikke (bisschoppe en dergelikke). Ût geweune volk haojt de 
machtshûbbers veur de gek, kleier, attributen en gedraag zeen de spegel vanne 
gevestigde orde. 

Kleier, scepter, en sjteek

Dit letste druktj zich als ierste oet in ût pekske van de prins en de belangrieke 
veurwerpe die d’r bie zich haet. Zien pekse besjteit , in de begintied, oet 
ein pofboks en ein kleurriek versiertj haemdj. Natuurlik wil ich de mantjel 
neet vergaete want aan de riek versierdje mantjel en ziene mooje bôntje 
kraag zuuse, waat veur ein belangriek emes dae prins is. Dink dao bie aan 
de diekddoonders oet de Sisi-films, die dao sjtaon te pronken, mit duur 
kleijer mit allerlei fraanjele , mit ein muts vol eksotische vaere oppe kop en 
hermelijnen manjtels om. De rieke laote de pracht en de praal zeen. De erm 
luuj vergaape zich der aan, mer vergaete dat zie det allemaol zelf hubbe 
betaaldj . Tegenwoordig laope de meiste vastelaovendjsprinsen in ein sjoen 
maotpekske rondj, want auch prinsen gaon mit de tied mit. Dae letse prins 
vanne Vreigeliers dae in zoëein narrepekske haet rondjgelaope is Ton I (1976) 
gewaes. 

Biej de weej effe tussedoor. Ût leuke is, det de aodprinsenfoto’s van de prinsen 
in hun kleurrieke pekskes in zwart-wit zeen en det de foto’s vanne prinsen in 
hun zjwarte maotpekskes en witte haemdje en witte handschjoon in kleur zeen. 
Vastelaovendj gaeftj kleur in ût laeve.

Den kriegtj de prins nao ût oetrope bie zien aansjtelling ein aantal veurwerpe 
die belangriek zeen. As ierste de scepter. De scepter is veur de keuningen en 
keijzers het symbool van gezag van macht, det geldj dus auch veur de prins, 
auch al haet d’r helemaol niks te zegge. 

Ût volgendje symbool van macht, is de riekelik versierdje sjteek (de kroeën) 
mit de kwast hangendj achter aan de sjteek en de drie vaere aan de ziekantj 
d’rop. De kwats is eigenlik bedoeltj als ein versiering, mer verteldj auch det de 
persoon onger die muts eine rare kwast is, as gae begrieptj waat ich bedoel. 
De drie vaere hubbe eder eine naam, de ondeugd, de joeks en de gein of ût 
plezier. Die vaere zeen natuurlik symbolisch mer oet de name kumptj duudelik 
ût karakter vanne vastelaovindj nao veure. Wie lank die vaere motte zeen sjteit 
nurges beschreve, mer ich dink det de vastelaovindjverenigingen die get rieker 
zeen, willen oetdrukke det zie belangrieker zeen en daodoor langer vaere inne 
muts vanne prins doon. Det zuuse bie die Sissi films auch, wie dieker de boek 
is, wie belangrieker se bis. Waal vet irritant veur degene die eine maeter achter 
de prins sjtaon, en det dich die vaere onger de naas vrieve of in ût beer zitte.

As letste kriegtj de noeë prins auch nog eine apaarte medalie. Hae kriegtj 
naeve de officieële verenigingsmedalie, speciaal veur de prins zelf, zien eigen 
prinsemedalie. Daobie weurd ût eine wedstried tusse de prinse, welke prins in 
de vastelaovindjtied de meiste medalies ontvangtj. Dit weurdj neet in aantal 
maar in kiloos omme nak beraekendj.

Proklamasie

Ût volgendje is neet minder belangriek den waat d’r al verteldj is en det is de 
proklamasie. De proklamasie is gans officieel: ein openbare verklaring aan ût 
volk mit betrekking toet de noeë heerser van ût riek , in Haele ût Vriegelriek. 
De proklamasie besjteit oet twiee deile, en veural ût ietse deil is nikszaegend 
mer auch tegeliertied echt geniaal. De vreigelprins ( misschjien prinses) van
dit jaor is de achteënvierstigste prins vanne vreigeliers, en de 
zevenenderstigste nao de raod van zelf. Mer den kômme zien titels. De prins 
is: Vrieheer van ût Vreigelriek. De beschjermhier vanne sjraot woeë d’r woontj. 
Ridder in de orde vanne vereiniging woeë d’r bie is. Burggraaf vanne kruk 
vanne kantine, woeë d’r altied opzitj. Bewaker van de sjaele zeiver. Deskundige 
in ût beroep det d’r oetoefendj. Groeëte sjat van zien vriendin en as d’r die 
neet haet, den van zien pap en zien mam. Nog drie anger dinge en as elfdje 
heerser van ût Vreigelriek. Neet niks veur eine geweune jong oet ein dörp wie 
Haele. Mer gaon we nao de os aller bekindje W.A., den komme wae d’r achter 

det W.A. auch elf titels haet, jao ….elf titels. 
Det hub ich neet verzonne. Woeëonger: Vrieheer van Amelandj en Burggraaf 
van Antwerpe, de rest van zien titels kindj gae vinje op Wikepedia. Mer noeë 
kumptj, hae is sins 2019 auch ridder in de orde vanne kousenbandj. Eine 
kousenbandj is ein elastische bandj dae d’r veur zorgtj det de sûk omhoeëg 
blieve. Waat veur eine joker haet det verzonne?

Deil twië van de proklamasie verteltj mit veul sjpot euver vanalles waat d’r 
in ein dörp of stad gebeurtj is of neet geit gebeure, woeëbie de vinger op de 
pienlike plek weurdj gelagt. Dit deil besjteit auch oet elf puntje, mit as elfdje 
puntj en aafsjloeting de sjpreuk vanne prins, al dan neet zelfverzonne door de 
prins, mer auch weer ein oeting van ondeugd, joeks en plezeer, want de
schjaele zeiver dao geit ût om..

Bie de weej: De proklamasie weurdj meistal geschraeve door eine officiële 
schriever oet ût dorp of de sjtad. Dae sjtadsdichter verzameldj zoeëveul 
meugelik informasie euver de prins en vertaaltj dae info in de proklamasie. D’r 
zeen auch prinse bie de Vreigeliers gewaes, die ût schjtuk zelf geschreve hubbe, 
det is hieël knap.

Seremonies en protokollen

De ierste seremonie die de prins ongergeit is in de veurige paragrafen 
beschreve, de aankleiing, mit mantjel, scepter, sjteek mit kwast en 
vaere en medalies. Dit alles weurdj veurgegange aanein gekaldj door de 
seremoniemeister / protokolbewaker of te waal: de vorst. De vorst is 
belangriek. In prinsiepe de twieëde in rang , det kinse auch zeen aan de vaer 
op ziene sjteek, ein of twieë vaere, mer noeëjt en te nimmer drie. Ût kan dan 
auch neet zoë zeen, det de vaere van de vorst langer zeen dan de vaere van 
de prins. Verschjil mot d’r zeen, de prins is de belangriekste officiële persoon 
tiedes de vastelaovendj. De vorst is degene dae volges ein speciaal protokol 
alles regeltj en aanein kaltj. Hae kondigdtj bie ein officieel bezeuk de prins aan. 
Niks noes ônger de zon, de eine geit vertelle det de angere get geit
vertelle.

Eupeningsdans

Nao de proklamasie, al den neet veurgelaeze door de prins zelf of de vorst , 
kumptj de eupeningsdans. Vergeliek ût mer waar mit Sisi, eine groeëte zaal en 
mer twieë miense in ût midde aan ût danse, en de rest sjteit aan de kantj te 
kieke. Mer de vastelaovendj is ein fieëst van ût volk, de prins begaeftj zich dus 
onger zien volk, zien ongerdaane, de zaal is vol . De prins danstj mit ederein, 
dus polonaise, de prins veurop en ederein d’r achteraan. Ederein, behalve de 
aodprinse die meine det ze det neet hoove?!

Prinseresepsie

Ein van de belangriekste seremonies die de prins môt ongergaon is de 
prinseresepsie. In Haele traditioneel de zunjigmiddig veur de vastelaovendj. 
Hiebie verwies ich weer nao de Sisifilms dan begrieptj gae dees tradiesie 
veul baeter. As allerierste weurdj de prins opgehaoldj door de hermonie, de 
sjötterie, de fanfaar of ein joekskapel en maakt daonao mit zien gevolg ein 
rietoer door ût dorp, toegejuichtj door ût volk, die mit vlegskes zweije en alaaf 
röpe, en zich vergaape aan de sjoeëne optoch. Oppe resepsie, kumtptj ût 
geweune volk de prins feliciteren mit zeen prinsensjap, ze gaeve ûm ein
ludiek kadootje en soms zinge zien vrunj ein speciaal leedje veur hem. Det 
de prins belangriek is kûmptj nao veure mit ût bezeuk van de prinsen oet 
de omliggendje dörpe, die willen zich laote zeen, want die hûbben auch ein 
resepsie of hûbben ein resepsie gehadj, want den mosse dich laote zeen as
die angere bie dich op bezeuk zeen gewaes. En allemaol in vol ornaat, mit 
meziek, de raod van elf, ût besjtuur en neet vergaete de boerebroelof.

De vorst vanne bezeukendje vereiniging geit kalle, euver waat veur einen 
geweldige prins d’r is, en waat d’r allemaol haet oetgevraete wie d’r jônk waas. 
De prins vanne bezeukers geit kalle, waat eine geweldig fieëst ût is, en waat ze 
al allemaol saame hûbbe mitgemaaktj. Ziene sjpreuk weurdj door de
zaal geknaltj. Medalies weure ômgehange. D’r weurdj gezonge en d’r weure 
hendjes geschutj en dit kan per gezelsjap ein half oer doere. Wieë groeëter 
zien netwerk is, wieë mier miense op zien resepsie komme, wie langer zien 
resepsie doertj. Neet niks veur eine geweune jong oet Haele.

Bie de weej: Ein groeët aantal jaore geleeje, bie de resepsie van de prins vanne 
Halve Gare in Buggeme, kwaam zoë as altied, de prins van Swift voetbal oet 

TRUUK INNE TIED. 

Remunj op bezeuk. Net daoveur haaj de aafgevaardigdje vanne gemeinte 
Haele ( Stoppele Jos) ein toesjpraak gehaoje, euver verdraagzaamheid en 
sjportiviteit in ût vastelaovendj gebeure. De Swiftprins pakdje dit letste letterik 
op en verteldje det d’r taege ût veerdje van Haele haaj gevoetbaldj en tiedes 
de wedstried same mit eine sjpeler oet Haele ein rooj kaart haaj gekrege, 
wegens ônsjportiviteit en onverdraagzaamheid.Bleek dae sjpeler oet Haelen 
noeë net de veurige spraeker van de gemeinte te zeen gewaes. Woeënao de 
twieë same ein pilske hubbe gedronke, vastelavendj verbroedertj.

Optoch

Neet minderbelangriek tiedes de drie dolle daag is de optoch. In Pruses 
traditioneel op maondjig, de Rosenmontagszug, in ût zuije van Nederlandj, 
op zaoterdig, zunjig, maondjig of dinsdig en in sommige dörper op gekke 
maondig , ein paar waeke veur vastelaovendj, en bie sommige plaatse in
Belsj mit halfvaste. De halfvasteoptocht in Maaseik is waereldjberoemdj.
Historisch gezeen is de oorsjprong van de optoch waarschienlik minder leuk. 
Veur miense mit ein zwaak hert , die kinne dit sjtûkske baeter euverschjlaon. 
Aangezeen vreuger de miense in ein sjtad ût financieel zjwaor haaje. Ze moste 
hel wirke, verdeendje weinig en haaje weing te aete. Zorgdje de
schout en de schepene (zeg mer de gezagsdragers) vanne sjtad er veur, det d’r 
aaf en toe get vertier waas, zodet ût volk neet in opstandj kwaam. 

De groeëtse boef van de sjtad, weurdje den veur eine daag de belangriekste 
man van de sjtad. Hae weurdje leuk aangekleidj, hae kreeg de sjleutel van de
sjtad (tegenwoordig auch ein tradisie) en weurdje in eine riekelik versierdje 
koets door de sjtad gereeje. Hiebie kreeg d’r te aete en te drinke zoeëveul 
d’r wildje. Ût volk sjtong naeve de kantj, te juiche, te zinge en mit vlegskes te 
zjweije en trokke achter de koets aan nao de mert. Dao waas ût eindjpuntj 
vanne optoch. De prins-bandiet weurdje dao van al zien waardigheid ontdaon, 
kleier oet, muts aaf, sjleutel inlevere en hae weurdje nao ût sjavot gebracht, 
woeë d’r al dan neet weurdje opgehange of det de kop onger de guiljotine 
weurdje gelag, mit alles waat d’r bie kumptj. Loeëk aope, Kop aaf. Ût volk 
juiche natuurlik, ein prachtige aafschjloeting vanne de optoch. En daonao 
verder gaon mit de daagelikse dinge, hel wirke en weinig te aete hubbe. Mer 
ût volk waas weer effe sjtil..

Raod van elf en adjudanten

De prins van ût dörp, de sjad of de buurt weurdj biegesjtange door de raod 
van elf en ein aantal adjudanten. Die adjudanten kinne oet de raod komme, 
mer kinne auch persuunlik zeen gevraogdj door de prins om hem bie te 
schjtaon bie zien zjwaore taak as prins. Zoeëes de scepter vast haoje, de
muts vasthaoje, as d’r ein noeë medallie kriegtj omgehange, of ein laeg glaas 
beer wegzitte. Doeë kins de adjudanten vergelieke mit de kamermaedjes 
van Sissi. De raod van elf is oorschjpronkelik ontschjtange in ût Hertogdom 
Braobantj (ein groeët gebied in Nederlandj en Beljs). In 1415 sjneuveldje de 
toenmalige Hertog Antoon van Bouurgondië bie de sjlaag van Anzincourt. Zien 
vrouw, de Hertogin kwaam neet in aanmerking veur de titel. Waal haaj d’r 
nog twieë zoons, woeëvan de aodste (Jan) elf jaor oud waas. Op 11 november 
besjlaote de Schjtate Generaal deeze jông te erkinne as Hertog van Braobantj. 
Mer omdet d’r nog te jônk waas, weurdje zeen besjtuurstake euvergenaome 
door elf adviseurs mit de titel de “Raod van elf“.

Het ontsjtaon van vastelaovendjsvereinigingen en de name

In ût begin weurdje veural in de sjteeje de vastelaovendj gevierdj. Dao kwaam 
pas struktuur in, wie d’r officiële vastelaovendjs- of carnavalsverenigingen 
wuerdje opgericht, die ût fieëst van A toet Z ginge regele. Inne sjtede 
waas det aan ût begin van de twintjigste eeuw. In hieël veul dörpe zeen de 
vastelaovendjverenigingen nao de Twiedje Waereldjaorlog opgerichtj. 

Mer det wiltj neet zegge det daoveur gein vastelaovendj gevierdj weurdje. 
Allein neet zoeë georganiseerdj. De name van die verenigingen kinsse eigenlik 
verdeile in vief groeëte groepen. Ten ierste hubse dierennamen, zoeës de 
Bosuule oet Nunhem of de Sjaopsköp oet Haor.  

Ten twieëdje zeen d’r namen van veurwerpen, zoeës de Kieveloeët oet Meijel. 
Ten derde hubse verwiesinge nao plantje: de Sjansemaekers oet Roggel. Ten 
veerdje zeen d’r namen die verwiese nao einne rare persoon, zoeës de Halve 
Gare oet Buggeme, de Jokes oet Venlo of de Kwiebusse oet Naer. Ten viefdje: 
Ein kombinasie van de veer veuraafgaondje, beveurbeeldj de Bokkeriejers 
oet St. Joost. As groeëte oetzunjering op ut veurgaondje is de naam vanne 
Vreigeliers. 

Men kan auch zegge, ten zesdje: de aard van ût beesje weurdj oetgedrûktj 
in de naam. Volgens de waereldjberoemdje vrieje encyclopedie Wikepedia 
weure de Vreigeliers as volgtj beschreve: ‘‘Vreigele beteikentj in gans Limburg 
altied en euveral waal get te zegge höbbe euver get waat gebeurdj is. Auch 
al is ‘t good ‘t kan toch altied baeter. De miense oet Haele zeen dao hieël erg 
good in. Ze höbbe altied waal get te zegke euver get. Geit ‘t good dan kan ‘t 
natuurlik baeter, mer als ‘t neet zoeë good geit... dan kinse dich veursjtelle 
waat veur ein commentaar d’r gegaeve weurdj. Natuurlik zeen d’r in anger 
dörper, ouch miense die kinne vreigele en hieël erg good zelfs. 

De miense van Haele zeen zeer bedreve in ‘t vreigele en daorom is de naam 
van de vastelaovendjsvereniging ‘‘De Vreigeliers‘‘ auch zoeë good gekaoze’’.  
Dit is geschreve door eine echte Vreigelier, dao hûb ich niks mieër aan toe 
te voege. Dan is waal nog van belang om te weite, det de Vreigeliers ierst 
de naam “ de Parkieten “ haaje. Mer door oneinigheid ( dao zaate ein paar 
doevemelkers bie) is de naam toch de Vreigeliers gewaore.

Boerebroelof

De boerebroelof wie die in de vastelaovendjstied weurtj geviertj is 
oerspronkelik oet Venlo ontsjtange rond ût jaor 1926. Veurdien weurdje d’r 
auch boerebroelofte gevierdj, mer mit de bedoeling om ût maedje aan eine 
jông te koppele, of eine jông aan ein maedje te koppele. Want tiedes zoëein 
fieëst, kwoome de miense bie ein , en det waas de gelegenheid om elkaar 
te liere kinne. Friemele waas allein toegeschjtange bie daagleecht. In Haele 
is de ierste officieële boerebroelof in ût jaar 1988 georganiseerdj door de 
toenmalige buurvereniging ût Dörp.

20      38ste joargank 2021

Vier jaar op rij de 
hoogste waardering!

Klanten geven ons 
deze cijfers in 2020:

Hendriks & Nijssen Financieel Adviesburo 
De Pastorij 4
6081 AZ Haelen
T 0475 - 59 17 00
E info@henn.nl
I www.henn.nl

Napoleonsweg 27, Neer   •   0475-591478

Roggelseweg 54
6081 NP  Haelen

0475 591880







LOREM IPSUM 
DOLOR SIT 

Veer goan 
                
                              waal
                                  geweun  door!


